
眾星齊晒偶像照祝賀奪金眾星齊晒偶像照祝賀奪金

事實上，身處巴黎的無綫奧運採訪
隊，在當晚江旻憓（Vivian）殺入

女子重劍 Final、奪金呼聲高企後，台前
幕後即作出即時部署，TVB奧運特派專
員何振然最終成功抓緊時機、排除萬難
第一時間爭取了Vivian 奪金後第一個訪
問。由於是奪金後首個訪問，Vivian 全
程真情流露，一邊受訪、一邊忍不住流
下開心的眼淚。

身為Vivian隊友兼無綫專業評述的連翊
希（Coco），在錄影廠直擊Vivian奪冠後
心情大為興奮兼感動。一度為隊友開心至
眼紅紅的她，在直播時說：「我哋唔喊
嘅，真係超級感動，我相信全香港市民，
唔止我，都係十分之感動，因為見到Vivian
咁多年嚟一路一路咁進步，無可否認由
2016年起，大家已經睇好佢攞獎牌，但就
成日好似爭少少，作為隊友，大家都戥佢

心急同緊張，但見到嚟到2024年，巴黎奧
運（佢）今次終於圓夢喇 ，咁我戥佢戥教
練十分高興。」 在頒獎禮後，Coco即時與
Vivian隔空連線，再度感動到眼濕濕的Co-
co問Vivian有否享受比賽， Vivian先向Co-
co 笑說：「場地係你鍾意嘅紫色，好靚
呀！」之後Coco問回到選手村第一件事會
做什麼？Vivian可愛地說：「我要食士多啤
梨！」氹得Coco笑逐顏開，錄影廠其他主
持則同聲讚 Coco 了解 Vivian：「估中
晒！」Vivian則說：「好多謝你送畀我嘅士
多啤梨花同埋祝福。」Vivian說罷對着鏡頭
狂派飛吻，Coco則以心心手勢回敬，畫面
十分有愛。

舊同窗與有榮焉
為欣賞劍后首奪奧運金牌的緊張戰況，

不少藝人都捱夜追看賽事，而佘詩曼、胡
定欣、湯洛雯、陳家樂、謝東閔、戴祖
儀、洪永城，以及正忙於舉行演唱會的鄭
秀文等，也紛紛在社交平台為劍后江旻憓
鼓掌。視后佘詩曼上載江旻憓比賽時的英
姿照，留言表示：「又一次證明，機會永
遠留給願意堅持的人！」更Hashtag「感
動」；另一視后胡定欣大讚江旻憓絕對是
「世一」，絕對值得驕傲，並表示：「應

該好多人為你開心到瞓唔着！」麥明詩則
貼出2016年採訪奧運時與江旻憓的合照，
並留言表示：「2016年在巴西奧運，看着
你止於16強，經歷兩次傷患後到2024年，
絕地反勝，奪得奧運金牌，心態、堅
持。」身兼插畫家的趙慧珊（Aka）更親自
畫了插畫恭賀江旻憓奪冠。
曾為江旻憓同窗的藝人唐貝詩亦晒出合
照，又透露：「我們在北京讀書的時候，
Vivian每天都下課就去訓練。」可見江旻憓
一直努力了多年。

香港文匯報訊（記者 子棠）不少
世界各地的名人親身到巴黎觀賞奧運
盛事，繼楊紫瓊與老公、湯告魯斯、
Ariana Grande、John Legend 一家三
口等現場觀賞開幕盛況；香港藝人王
丹妮（Louise）和老公羅孝勇（Shel-
don）亦有到巴奧現場，更化身運動
狂熱分子瞓身支持港隊。
Louise 和老公 Sheldon 一向各有各
忙，聚少離多，近日難得有假期，
適逢獲手錶品牌邀請飛赴巴黎，展
開了旋風式的四天蜜遊奧運之行，
首次親身體驗奧運多項賽事。雖然
只得短短四天假期，但兩人計劃周
詳，這兩天除置身奧運開幕禮中，
還一口氣觀看了四場奧運賽事；
Louise 興奮表示很開心和榮幸能夠
親身為港隊打氣：「人生第一次睇
奧運真係感覺難忘，昨（前）日開
幕禮雖然落大雨，但係都無阻觀眾
同運動員嘅熱情 ，落住雨見證各個
國家隊坐住船經過塞納河真係好浪
漫同好有巴黎特色。睇住唔同嘅歌
舞表演，巴黎鐵塔嘅幻燈 show，最
後仲有我喜歡嘅歌手Ceine Dion 驚
喜現身，一路聽一路起晒雞皮，真
係超級感動同埋鼓舞。而之後喺現
場睇比賽，親身體驗現場熾熱氣
氛，觀眾為自己支持嘅隊伍打氣，
唱歌跳舞，玩人浪真係好正！」
她還開心表示今次旅程可與另一半
一齊參與這個世界體壇盛事，「上年

年尾結完婚都好似冇機會咁樣一齊出
遊，所以今次對我哋兩個都更有特別
意義；我哋兩個睇完開幕禮之後，仲
睇埋七人欖球、沙灘排球、游泳、柔
道等，行程非常緊湊豐富。Sheldon
以前大學時候玩過欖球同柔道，所以
佢都睇得特別興奮！我自己以前有打
排球，所以亦都好期待睇沙灘排球。
但係我哋兩個最期待嘅一定係游泳！
能夠喺現場大聲支持港隊，為港隊吶
喊助威，興奮心情難以形容，亦都希
望港隊可以繼續再創佳績！」
熱愛運動的Louise也回味讀書時期

的自己說：「其實由細到大都有參與
好多唔同嘅運動，因為個人生得比較
高手腳比較長，所以中學入學嘅時候
都總會被運動方面嘅團隊招攬，嗰陣
時有join划艇，長跑同埋排球隊，仲
好記得每個禮拜好幾日放學都不斷咁
同其他戰友一齊訓練，現在諗返都係
一段好美好嘅回憶。」

香港文匯報訊（記者 子棠）「微笑劍后」江旻憓以敢打敢拚堅韌不拔的毅力，於香港時間28

日凌晨獲得女子重劍金牌。精彩賽事引得全港無眠，包括正忙於舉行演唱會的鄭秀文和視后佘

詩曼在內的不少藝人，為支持江旻憓都心甘情願熬夜追「星」，並在江旻憓奪金後，不論過去

是否與之有過工作或生活上的交集，均在社交媒體上載江旻憓的照片，並發文祝賀。

香港文匯報訊（記者 梁靜儀）
TVB奧運特派專員兼有「飛魚王
子」之稱的方力申（小方）在採訪
游泳比賽方面，成功邀請了四位參
加4×100米自由泳接力的港隊運
動員歐鎧淳、譚凱琳、鄭莉梅及簡
綽桐進行訪問，四人異口同聲表示
現場氣氛相當好。
小方又爆料指已是第五度參加奧
運的歐鎧淳，原來有個封號叫「五
朝元老」，對此歐鎧淳腼腆謂：
「多謝大家畀咗個咁嘅稱號我。」
對於小方連日來線上線下均為大家
貼身直擊巴黎奧運最新消息，勤力
又積極，獲網民大讚表現好。
此外，在奧運開幕禮前夕，
「奧運之星」之一的鄭衍峰早前
踢爆身處巴黎直擊的黃翠如一度
爆喊，當時翠如並未有正面回
應，只是尷尬傻笑，原來她和小

方在開幕禮時身處的直播台位於
相當高的位置，而且要攀爬上去
絕非易事；雖然大會已做足安全
措施，但本身有畏高的翠如，望
着高聳鐵架一臉擔心的同時，眼
淚不停落下，小方見狀即以溫柔
語氣為翠如打氣謂：「你只係望
住都冇用㗎嘛，試吓吖。」成功
令一直淚流不停的翠如 BB 笑了
一下，小方見狀再接着說：「我
知你驚呀！」十分有同理心。喊
完一輪，翠如 BB 終下定決心爬
上高台，臨出發前哽咽着以可憐
的聲音叮囑小方謂：「有咩救我
喎。」暖男上身的小方就說：
「冇事㗎，我喺你後面，一層一
層咁慢慢上去，我幫你孭住（啲
嘢），冇嘢㗎！」幾經轉折，翠
如最後終於成功收拾心情完成使
命。

追訪港隊游泳運動員
方力申表現勤力獲讚

▼方力申採訪4位參加4 X 100米自
由泳接力的港隊運動員。

◆◆王丹妮和老王丹妮和老
公羅孝勇一齊公羅孝勇一齊
參與世界體壇參與世界體壇

◆◆唐貝詩與江旻憓唐貝詩與江旻憓
曾是同學曾是同學。。

網上圖片網上圖片 ◆佘詩曼昨日心情愉快，再晒個人美照。網上圖片

◆楊紫瓊與老公現場觀賞巴奧開幕禮。

◆江旻憓奪金後，與隊友連翊希隔空連線。

▶連翊希在TVB錄影廠，
為好友開心至眼紅紅。

王丹妮羅孝勇蜜遊巴奧
日觀多場賽事支持港隊


